
 دهٔ نویسنده لزوماً نظر افغان جرمن آنلاین نمی باشدیعق ،مسئوولیت متن و شکل بدوش نویسندۀ مضمون میباشد

 
 

 ۲۲/۰۹/۲۰۲۴           محمد انور اڅړ 

 د یهودو عادلانه جګړې
 ( ږ پنځوسمه برخهشپ)

 

   (۱د عیسی ظهور )

 عیسیَ د یهودو او نړیوالو پیغمبر، سوله او د یهودو خرافات 

کې زیږیدلی دی، د عیسی دیني کړنلاره د یهودو د دین لړۍ   2الحمپه قوم یهود ؤ، هغه د فلسطین په بیت  1ناصري عیسی 

ده، عیسی د اسراییلو د تېرو پیغمبرانو او نبیانو په څېر د خپل قوم یهودو پیغمبر ؤ خو د یهودو له کړنو او ګروهې سره  

، وبه وینو  یې ښکاره توپیر درلود، که چېرې د یهودو زاهدې مذهبي ډلې اسینیانو او د عیسي ګروهې سره پرتله کړو

چې پر عیسی د نوموړي مذهبي ډلې د اغېز نښې شتون لري. د عیسویانو په انجیلونو کې وایي چې د عیسی د راتلو په  

پېغله   لیکنو کې وړاندوینې راغلي چې  نبي او نورو په  په کتاب، د زکریا  نبي  په دیني سرچینو: د اشعیا  اړه د یهودو 

ځان )حامله( شي او د عیسی )عمانوییل( په نوم ماشوم به وزیږوي. او عیسی به د اورشلیم ښار ته  )باکره( جلکۍ به دوه 

ځانه شي، ماشوم به نړۍ ته راوړي او نوم  پېغله به دوه په خرګي سپور ننوځي، اشعیا نبي وایي:»... هغه نښه دا ده: 

 3به یې )عمانوییل( کېښودل شي.«

ستاسو پاچا رادرومي،  همدا رنګه زکریا نبي وایي:»ای زما قومه! خوشالۍ وکړئ، د خوشالۍ نارې پورته کړئ ځکه چې  
 ( ۹/۹)د زکریا پاڼې: هغه یو بریالی ژغورونکی دی او په عاجزۍ سره پر خرګي باندې سپور راځي.«

د اشعیا نبي د وړاندوینې سره سم، پېغله )مریم( دوه ځانه شوه او عیسی یې وزیږاوه. همداسې د زکریا د وړاندوینې پر  
خلکو یې هرکلی وکړ، عیسی معبد ته ننوت هغه ولیدل چې په  4بنسټ، عیسی په خرګي سپور د اورشلیم ښار ته راغی 

معبد کې د عبادت پر ځای تجارت او نورې ناروا چارې روانې دي، عیسی »هغه کسان چې د معبد په انګړ کې یې پېر  
ي او پلور کاوه، له معبده وشړل، د صرافانو او د کوترو پلورونکو مېزونه یې مات کړل. عیسی هغوی ته وویل: آسمان

  5خو تاسو د غلو پناځای ترې جوړ کړی دی.«کتاب وایي چې زما کور د دعا کور دی. 

مارو یهودو پر خلاف، د جګړو او تاؤتریخوالي مخالف ؤ. عیسی د یهودو د ځینو دیني خرافاتو پر خلاف  عیسی د جګړه 

کړنې ترسره کړې او د یهودو د دین یو شمېر مهمې خرافي برخې یې ونه منلې، هغه د یهودو قومي خدای یهوه د نړېولو 

استراحت( ورځ بولې او ډېر درناوی ورته کوي، خدای وباله، د سبت )شنبې( ورځ چې یهود یې د یهوه خدای د دمې )

رعایت نه کړه، د یهودیت پر خلاف، د قیامت او حساب کتاب ورځې راتلل، بله نړۍ، جنت او دوزخ شتون یې اعلان  

 کړ، د یهودو په څېر د روژې نیول یې لغوه کړل، د زنا سزا چې د یهودو په شریعت کې سنګسارول وو، منع وبلله، د 

یهودو د پخوانیو پیغمبرانو پر خلاف یې د نړۍ ټول قومونه د خدای پر وړاندې یو ډول وبلل خو هغه هم ځیني خرافات  

 
 . ۲۳/ ۲انجیل: : د متی  1
 . ۲/۱: متی :2
 . ۱/۲۳؛ متی انجیل: ۱۴/ ۷کتاب:   اشعیا : د 3
:: »خره او  4     . ۲۱/۷خرګی یې راوستل، هغوی، خپلې چپنې پرې واچولې او عیسی پرې سپور شو.« متی 
 او نور.  ۴۵-۱۹/۴۶؛ لوقا انجیل: ۱۲-۱۳/ ۲۱انجیل:  : متی  5
 

 

mailto:maqalat@afghan-german.de
https://twitter.com/share?url=http://www.afghan-german.net/upload/Tahlilha_PDF/Asar_a_da_Juden_jagra56.pdf
http://www.facebook.com/sharer.php?u=http://www.afghan-german.net/upload/Tahlilha_PDF/Asar_a_da_Juden_jagra56pdf


  
 
 
 

 

 4تر 2 له :د پاڼو شمیره
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

رامنځته کړل چې د ده د خرافاتو سرچینې او ریښې بیا هم د یهودو له ګروهو پیل کیږي )چې په خپل وار به رڼا پرې  

 واچول شي.(  

ومو ویل چې عیسی په لومړیو کې یوازې د اسراییلو قومي پیغمبر ؤ، هغه یوازې د یهودو په منځ کې نبوت او خدمت  

څخه دولس تنه مریدان )حواریون( خپل استازي وټاکل او د اسرائیلو خېلونو    6کاوه، عیسی د اسراییلو له دوولسو قبیلو

ته یې د خپل پیغام د رسولو په موخه واستول، عیسی خپلو مریدانو ته دنده وسپارله چې پرته له اسراییلو په غیریهودي 

د غیریهودي قومونو پر لور مه درومئ،  قومونو کې تبلیغ ونه کړي:»عیسی دوولس کسان د دغو لارښوونو سره ولېږل:  

 ( ۶-۵/ ۱۰)د متی  انجیل:  د سامریانو یو ښار ته هم مه ننوځئ، د اسراییلو د کورنۍ، ورکو شویو مېږو ته ورشئ.«

»په دې ټولو څیزونو  عیسی یوازې اسراییلو ته ښوونه کوي چې د خوراک، څښاک او پوښاک په اړه اندېښنې مه کوئ:

: پسې نور قومونه ځغلي.«  ( ۶/۳۲)متی 

  ، پوهېږو چې عیسی د خدای تعالی په حکم مړي ژوندي کول او هر ډول ناروغان یې روغولی شول، د عیسی مرید متی 
په خپل انجیل کې د عیسی له قوله لیکي چې کله عیسی د صور او صیدا سیمې ته راغی، نو د یوې غیریهودۍ، کنعانۍ  

له وکړه چې مرسته وکړي »خو عیسي هېڅ ځواب ورنه  ښځې لور پیریانو نیولي وه، هغې په چیغو، چیغو له عیسی هی
کړ، د عیسی مریدانو له هغه هیله وکړه چې دغې ښځې ته ځواب ورکړه چې له چیغو یې ستړي شوي یو چې له دغه  

 ځایه ولاړه شي.  
عیسی وویل: زه خدای یوازې د اسراییلو سره د مرستې لپاره رالېږلی یم ځکه چې یهودان د خدای ورکې شوي مېږې  

عیسی  خو هغه ښځه راغله او د عیسی په پښو کې پرېوته په ژړا یې وویل: مالکه! هیله کوم مرسته راسره وکړه!  دي  
 وویل: دا سمه نه ده چې د ماشومانو له لاسه ډوډۍ واخلم او سپیو ته یې واچوم. 

ښځې وویل: هو، مالکه تاسو په حقه یاست خو سپي هم د خپل څښتن د دسترخوان غورځیدلي ټوټې خوري. عیسی وویل:  
شوه.«   روغه  جلکۍ  هغه  کې  شیبه  هماغه  په  شوه.  پوره  هیله  ستا  درومه،  دی،  لوی  ایمان  ستا  ښځې!  ای 

 پورې(  ۲۸تر ۱۵/۲۳)متی:
د عیسی له پورته یادونو په ډاګه ښکاري چې په لومړیو کې هغه د اسراییلو د تېرو متعصبو پیغمبرانو په څېر د یو قوم 
پیغمبر ؤ، لکه څرنګه چې یهودانو غیریهودي قومونه انسانان نه بلل او د سپیو خطاب یې ورته کاوه عیسی هم غیریهودي 

 چې دا هماغه د یهودو د توکم پالنې لړۍ ده.  7وګړي سپي بللي

د عیسویانو د ګروهې پر بنسټ )د عیسی له صلیت کیدو او بیا ژوندي کیدو وروسته( د هغه په کړنلاره کې بدلون راځي،  
د هغه په ښوونو کې داسې ښوونې راغلي چې د اسراییلو له قومي حلقې څخه بهر کیږي او ټول نړیوال خپل اطاعت ته  

غلي، هغه مهال چې عیسی له خپلو مریدانو سره د جلیل په غره کې  رابولي، د متی  انجیل په پای کې د عیسی له قوله را
ولیدل »عیسی ورغی او خبرې یې ورسره وکړې، ویې ویل چې د آسمان او ځمکې ټول واک ما ته راکړی شوی دی  

   (۲۰-۱۹-۱۸/ ۲۸)متی:  نو تاسو په ځمکه خواره شئ او ټول قومونه زما مریدان کړئ... .«

وړاندې یادونه وشوه چې عیسی د اسراییلو د دیني کړنو برعکس څو ډوله مهم بدلونونه رامنځ ته کړل، لومړی دا چې 
ییز خدای بدل کړ او د یهوه پر ځای یې د )پلار(  مار خدای ؤ، په یو سولهد اسراییلو خدای یهوه چې یو قومي او جګړه

نوم ورکړ، اسراییل او د دوی جګړن خدای چې د تاریخ په اوږدو کې په ډېرو جګړو کې په ګونډو شوي او لوی، لوی 
زیانونه او تباهۍ یې لیدلي دي نو عیسی دا درک کړي وه چې اسراییل په جګړو او تاؤتریخوالي کې پایښت نه لري،  

ې عیسی د یهودو پر خلاف خپل دښمنان هم دوستان وبلل، تر دې چې غچ )قصاص( او دفاعي جګړه )چې د  هغه وو چ
ر ژوي حق دی( هم ناروا وبلله، عیسی وویل: »تاسو خبر یاست چې دا ویل شوي وو چې د سترګې په بدل کې سترګه  ه

خو زه تاسو ته دا وایم چې د هغه سړي پر خلاف مه درېږئ، څوک چې در سره بد کوي،  او د غاښ په بدل کې غاښ، 
،باب،  ۶؛ لوقا انجیل،  ۳۹/ ۳۸، باب،  ۵)متی  انجیل،  که څوک په ښي مخ څپېړه درکړي نو چپ مخ هم وروړاندې کړئ.«  

 ،آیت( ۲۹
او هغه څوک چې له تاسو سره کینه لري له هغوی  له خپل دښمن سره مینه کوئ »ای اوریدونکو، تاسو ته دا وایم چې  

سره ښه کوئ، هغوی چې پر تاسو لعنت وایي، د هغو لپاره برکت غواړئ او د هغو کسانو لپاره دُعا کوئ چې پر تاسو  
که یو سړی ستاسو شړۍ واخلي نو    که یو سړی تاسو په یوه مخ ووهي، نو هغه ته بل مخ ورواړوه،  تورونه لګوي،

 
 . شئ منصفان قبیلو دولسو د یلوی اسرا يبن د به تاسو :6
یهودانو   انجیل په تفسیر کې وایي چې »د سپي اصطلاح اسراییلو معمولاً غیریهودانو ته کاروله،   : په دې اړه د متی 7

 ور کولو وړ نه وو ... .«  پرست قومونه له سپیو سره پرتله کول چې د یهودانو له نظره د برکتونو دبت

له خلکو  خپل خت )کمیس( هم ورکړئ، که یو سړی له تاسو څخه کوم څیز واخلي، نو هغه څیز له هغه څخه مه اخلئ، 
  پورې(۳۱تر۲۷/ ۶)لوقا: سره داسې سلوک کوئ له څرنګه چې تاسو له خلکو غوښتونکي یئ.«

خو زه  »تاسو خبر یئ چې هغوی ته ویل شوي وو چې له خپل ګاونډي سره مینه کوئ او له خپل دښمن څخه کرکه، 
:  درته وایم چې له خپلو دښمنانو سره مینه کوې او څوک چې په تاسو ظلم کوي د هغو لپاره دعا غواړئ.«   / ۵)متی 

 پورې( ۴۵تر ۴۳
عیسی له رومیان سره چې فلسطین یې اشغال کړی ؤ او د اسراییلو دښمنان بلل کیدل، هم له مخالفت څخه ډډه کوله، د  
یهودو مذهبي ډلې چې له عیسی سره یې مخالفت درلود، د دې لپاره چې نوموړی د رومیانو په لومه کې ښکېل کړي، له  

که ناروا؟ نو ده یوه سکه وغوښتله او هغو کسانو د سپینو  هغه یې وپوښتل چې د روم قیصر ته خراج ورکول روا دی  
زرو یوه سکه ورکړه، عیسی وپوښتل:»دا د چا انځور دی او د چا نوم دی؟« هغوی ځواب ورکړ، د قیصر. عیسی  

 ( ۲۱-۲۲/۲۰)متی: څه چې د قیصر وي، هغه قیصر ته ورکړئ او څه چې د خدای وي هغه خدای ته ورکوئ.«وویل: 
عیسویان په دې ګروهه دي چې کله عیسی په صلیب شو او د خپلې سا ورکولو حال کې ؤ، خپل قاتلان یې هم وبښل،  

 ( ۳۴/ ۲۳)لوقا: »پلاره ]خدایه[! دوی وبښه! ځکه چې نه پوهیږي چې څه کوي«عیسی وویل:

د یهودو په خرافاتو کې یوه هم د سبت )شنبې( ورځ ده، د سبت ورځې رخصتي د اسراییلو د خدای یهوه په لسو فرمانونو 
کې څلورم حکم دی چې وړاندې له قتل، زنا او نورو حکمونو څخه راغلی دی او د اسراییلو لپاره ډېر اهمیت لري، یهود 

د خدای یهوه د دمې )اسراحت( ورځ بولي، د تورات د هجرت او  په دغه ورځ هېڅ ډول کار نه کوي ځکه چې دوی یې 
ګردان په کتابونو کې د سبت ورځې په حکم کې وایي چې »د سبت ورځ په یاد ولره او هغه سپیڅلي ولره. په اونۍ کې  

نه   شپږ ورځې کار وکړه خو په اوومه ورځ )چې د یهوه خدای د سبت ورځ ده( هېڅ کار مه کوه، نه ته، نه ستا زوی،
ځکه چې یهوه خدای په شپږو ورځو    8ستا لور، نه ستا مریې )غلام(، نه ستا مینځه، نه ستا میلمانه او نه ستا څاروي.
مه ورځ یې له کار څخه لاس  او په اوو کې آسمان، ځمکه، سیندونه او هر څه چې په هغو کې دي جوړ )خلق( کړل  

 پورې( ۱۱تر ۲۰/۸)د هجرت کتاب:واخیست او هغه د سبت ورځ مبارکه وبلله او د دمې ورځ یې وټاکله.« 
عیسی د اسراییلو د سبت ورځې شرایط مراعت نه کړل او څو ځله یې د یهودو پر وړاندې د نوموړي ورځې شرایط  

یو ځل چې د سبت ورځ وه، عیسی د غنمو پر کښتونو تېریده او د هغه مریدان وږي شوي وو نو هغوی د  ،  مات کړل
غنمو د وږو په شوکولو او خوړلو پیل وکړ، کله چې فریسیانو دا ولیدل ]عیسی[ ته یې وویل:ګوره! ستا مریدان داسې  

 کار کوي چې د سبت په ورځ ناروا دی.  
هغه په ځواب کې وویل: تاسو دا نه دي لوستي چې داؤد او د هغه ملګرو چې وږي شوي وو، هغوی څه کړي وو؟ هغه  
د یهوه خدای کور ته ننوت، د قربانۍ ډوډۍ یې وخوړه، که څه هم هغه په ده او د ده پر ملګرو حرامه وه، یوازې کاهنانو  

 ته حلاله وه.  
تاسو په تورات کې دا نه دي لوستلي چې د خدای په کور کې د سبت په ورځ کاهنانو سبت مات کړی ؤ چې هغوی پرې  

که چېرې تاسو د دې آیت په  ګار شوي وو. زه تاسو ته دا وایم چې دلته د یهوه خدای له کور څخه بل لوی څه شته؟  ګناه
ګناه خلک نه ګناهکارول ځکه چې ابن آدم ]عیسی[  مطلب پوه وئ چې »زه رحم خوښوم، نه قرباني« نو تاسو به بې 

 پورې( ۸تر۱۲/۱)متی: د سبت واکمن دی.«

ځای کې د سبت په ورځ یو په لاس شل سړی ولید چې ده غوښتل هغه روغ کړي، یهودو همدارنګه عیسی په یو عبادت
»د سبت په ورځ درملنه روا کار  د عیسی لپاره پلمه لټوله تر څو هغه په ګناه تورن کړي، نو له عیسی یې وپوښتل چې 

 دی؟« 
عیسی وویل: داسې وګڼئ چې تاسو یوه مېږه لرئ او هغه مېږه د سبت په ورځ کندې ته پرېوځي، آیا په تاسو کې داسې  

شکه چې انسان له مېږې څخه ډېر ارزښناک دی  څوک شته چې هغه مېږه د سبت په ورځ له کندې راپورته نه کړي؟ بې
 پورې(۱۲تر۱۲/۱۰)متی: ځکه د سبت په ورځ نیکي کول روا دي.«

ځای کې یوه ناروغه ښځه ولیده چې اتلس کاله پیریانو نیولي وه او ملا یې کږه شوي  د سبت په ورځ عیسی په یو عبادت 
ځای مشر د سبت په ورځ د عیسی په دغه درملنه خواشینی  وه، هغه عیسی راوبلله او هغه ښځه روغه شوه. »خو د عبادت

شو او راغلو خلکو ته یې وویل چې د کار لپاره شپږ ورځې ټاکل شوي دي، تاسو په دغو شپږو ورځو کې د درملنې  
 لپاره راځئ نه د سبت په ورځ. 

 
  ګردان په دواړو کتابونو کې د کورنۍ ټول غړي یاد شوي دي چې د سبت په ورځ دې کار نه: د تورات د هجرت او 8

 کوي خو د کور د څښتن ښځه چې د کورني مهمه غړي ده نه ده یاده شوي.

 4تر 4 له :د پاڼو شمیره
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

ای منافقانو! تاسو هر یو د سبت په ورځ خپله غوا یا خپل خر له غوجلې څخه د اوبو  مالک ]عیسی[ هغه ته وویل:  
څښلو لپاره بهر نه شړئ؟ دا ښځه چې د ابراهیم لور ]یهودۍ[ ده او شیطان هغه اتلس کاله تړلي وه، دا نه ښیي د  

 ( ۵-۴/ ۱۴پورې؛  ۱۶تر ۱۳/۱۴)لوقا: سبت پر ورځ له دغه بنده خلاصه کړو.«

مهال هم د سبت ورځې په خرافاتو کې ښکېل دي، دا داسې یوه ورځ ده چې په دې ورځ  د یهودانو ډېری مذهبي ډلې اوس 
هم اسراییل ویده وي، هم د دوی خدای یهوه. د اسراییلو صهیونستي رژیم له جوړېدلو را په دېخوا د سبت په ورځ څو  

د سبت پر ورځ که یو انسان، په ځانګړي توګه    9ځلې د فلسطیني مجاهدینو او ګاونډیانو تر بریدونو لاندې راغلی دی 
غیریهودی کس له مرګ سره مخ هم وي نو یهود له دې کبله له هغه سره مرسته نه کوي چې د سبت ورځ ماتیږي او  
ګناه یې بولي خو دا ګناه نه ګڼي چې د دوی سترګو پر وړاندې یو انسان خپل ژوند له لاسه ورکوي او مرسته نه ورسره  

 سې حال کې چې که د دوی یو څاروی له مرګ سره مخ شي هغه له مرګه ژغوري. کوي، په دا
ز،  ۱۹۶۶-۱۹۶۵استاد اسراییل شاهاک، د سبت ورځې په اړه یوه ناوړه پېښه یادوي لیکي چې »زما سیاسي فعالیتونه په  

ما په اورشلیم کې په خپلو سترګو    کلونو کې له یوې نیوکې څخه پیل او په یوه ځانګړي رسوایۍ او جنجال واوښتل.
اجازه رانه کړه چې د سبت په ورځ د هغه له ټیلفون څخه د یو غیریهودي ناروغ  ولیدل چې یو افراطي مذهبي یهودي 

زه د دې پر    لپاره )چې سکته یې کړي وه او په اورشلیم کې د هغه په ګاونډ کې استوګن ؤ( امبولانس ته زنګ ووهم.
ځای چې په عادي توګه پېښه د مطبوعاتو له لارې خپره کړم، په اورشلیم کې مې له حاخامي محکمې څخه د ملاقات  
غوښتنه وکړه چې دغه محکمه د ربیانو )حاخامانو( څخه جوړه او د اسراییلو د دولت لخوا ټاکل شوي وه، ما له هغوی 

چلند، ستاسو په تفسیر، د یهودي دین سره سمون لري؟ ځواب یې راکړ: هغه یهودي سم او  پوښتنه وکړه چې دا ډول چال
 د یو مومن عمل کړی دی.

شاهاک زیاتوي: هغوی د خپلې فتوا د دفاع په موخه د تلمود د قوانینو یو پاراګراف ته )چې زموږ په پېړۍ کې لیکل  
پاڼې )ها آرتص( کې خپره کړه چې د هغې خپرول په  شوی ؤ( متوجه کړم. ما هم دغه پېښه د عبري ژبې مهمې ورځ

   10رسنیو کې رسوایي رامنځ ته کړه.«
 

 ل. ل ۱۴۰۳/ ۷/ ۱نېټه:

 نور بیا 

 

   اڅړ نوري لیکني په دی لینک کې ولولۍ. محمد انور د ښاغلی 

 
  مه د شنبې په ورځ پیل شوه چې مصر او سوریې پر۶ز، کال د اکتوبر په ۱۹۷۳جګړه په کال  : د یوم کیپور په نوم9

اسراییلو د سکاډ ځیني   ز( کې ولسمشر صدام حسین پر۱۹۹۱اسراییلو برید وکړ؛ د خلیج د لومړی جګړې پر مهال )
ز، کال د ډسمبر  ۱۹۸۷فلسطینیانو پاڅون )انتفاضه( په کال  توغندي د شنبې پر ورځ وتوغول، د اسراییلو پر خلاف د

  مه نېټه چې د شنبې ورځ وه د حماس آزادۍ۷ز، د اکتوبر په ۲۰۲۳پیل شو او تېر کال په   مه نېټه، د شنبې په ورځ۹په 
 )انټرنېټي مالومات(  غوښتونکي غورځنګ پر اسراییلو برید وکړ چې دا خونړۍ جګړه تر اوسه روانه ده.

 شاهاک: تاریخ یهود، مذهب یهود، بار سنګین سه هزاره ساله. فارسي ژباړونکي: ډاکټر  : اسراییل10
 مجید شریف او رضا آستانه پرست. 

